
• Ҫӗнӗ кӗнеке 

НЫКӐРШАПА TATA МТЛМКА 
Паллӑ музыкант, художник е писатель ҫинчен ҫырнӑ 

кӗнеке яланах ҫӗнӗ тӗпчевпе танлашакан пысӑк пулӑм. 
Константин Иванов ячӗллӗ историпе культурологи тӗпче-
вӗсен фончӗ пулӑшнипе М.Г.Кондратьев кӑларнӑ «Степан 
Максимов. Время. Творчество. Масштаб личности» ятлӑ 
кӗнеке шӑпах ӗнтӗ ҫавнашкал тӗпчев шайне ларать. Ис
торипе биографи монографийӗ ку. Вӑл Чӑваш Енре музы
ка пӗлӗвӗсен системине, композиторсен шкулне тата про-
фессиллӗ музыкантсен шкулне туса хунӑ ӳнерҫӗ ҫинчен 
каласа кӑтартни музыка ӑстисене кӑна 
мар, республика историйӗпе культурн
ые тӗпчекенсене те, вулакансене те кӑ-
сӑклантарасса шанас килет. 

Ҫиелтен пӑхсан, кӗнеке содержанийӗ 
кунашкал ытти кӗнекесенчен уйрӑлсах 
та тӑмасть: унта музыкант ҫуралса 
мӗнле шӑпа курни, унӑн нумай енлӗ ӗҫӗ-
хӗлӗ ҫинчен каласа кӑтартнӑ, унӑн хай-
лавӗсене тишкернӗ. Анчах ҫакна епле 
сӑнласа панинче авторӑн анлӑ тавра 
курӑмӗ, унӑн тарӑн шухӑшлавӗ, вӑл 
кӗнеке геройӗпе ун пурнӑҫӗнчи событи-
сем ҫине епле пӑхни уҫҫӑн палӑрса тӑ-
рать. М.Г.Кондратьев кӗнеки чӑннипех 
Степан Максимовӑн чун хавалӗпе пул-
тарулӑхне витӗр пӗлсе ҫитме пулӑша-
кан нумай енлӗ тӗпчев шутне кӗрет. Кун-
та чӑвашсен профессиллӗ музыка куль-
тури епле ура ҫине тӑни те, ҫав вӑхӑтри 
ҫынсен кӑмӑл-сипечӗпе хутшӑнӑвӗсем 
те пур. Тӗрӗссипе, пӗтӗм саманана, пӑтрану-хирӗҫӳллӗ те 
аслӑ саманана, хакланӑ. 

Ку тӗпчевлӗ ӗҫре биографиллӗ тата калуллӑ вырӑнсем 
тӗп вырӑн йышӑнаҫҫӗ. Пуҫламӑш страницӑсем пире 1892 
ҫула Степан Максимов ҫуралнӑ Енӗш Нӑрваш ялне (халӗ 
вӑл Тӑвай районне кӗрет) тавӑраҫҫӗ. Тӗрлӗ ҫӑлкуҫсенчен 
пӗлсе, автор чухӑн хресчен ҫемйинчен тухнӑ, икӗ класлӑ 
ялти шкул пӗтернӗ тата кӗпӗрне хулине - Чӗмпӗре вӗрен-
ме янӑ арҫын ача ҫинчен каласа парать. Шӑпах Чӗмпӗрте 
ӗнтӗ, чӑваш халӑхне ҫутта кӑларакан Иван Яковлевич 
Яковлев уҫнӑ тата вӑлах ертсе пынӑ шкулта, Степан пӗлӳ 
илнӗ, аталаннӑ, ҫын пулнӑ. Унӑн пурнӑҫне музыка учителе 
И.М.Дмитриев та, Максимовпа пӗрле вӗреннӗ юлташӗсем 
те, уйрӑмах унӑн тусӗ, ҫав хушӑрах унпа тупӑшса вӗреннӗ 
Федор Павлов та нумай витӗм кӳнӗ. Вӗсем хушшинчи хут-
шӑнусем ансатах пыман пулин те, каярахпа ҫав ҫыхӑну-
сем татӑлнӑ пулин те, ӑна чӑваш патриархе Иван Яков
лев хӑй те сахал мар вӑй-хал панӑ. Шӑпах ҫак шкулта ӗнтӗ 
Максимовӑн пулас творчествин никӗсӗсем хывӑннӑ: кун-
та вӑл халӑх юррисемпе кӑсӑкланма тапратнӑ. классикӑл-
ла музыкӑна вӗренме тытӑннӑ, фольклорта пирвайхи шы-

равсене пуҫӑннӑ. Вӑл ун чухнех чӑвашсене музыка 
пӗлӗвӗсем парасси пирки тата чӑваш музыкин композито-
рӗсене хатӗрлесси пирки сӗмленнӗ. Ҫакӑншӑн вӑл 
вӗреннӗ вӑхӑтра ҫеҫ мар, каярахпа шкулта учительте 
ӗҫленӗ вӑхӑтра хытӑ ҫине тӑнӑ. 

Малалла кӗнеке авторе Степан Максимов шӑпин пур 
юпписене те сӑнласа парать, ҫав хушӑрах ҫӗршыв ис-
торийӗнчи паллӑрах событисене те асӑнса хӑварать: 
Пӗрремӗш тӗнче вӑрҫи, Октябрь революцийӗ, Граждан 

в ӑ р ҫ и , с о ц и а л и з м т у н ӑ ҫ у л с е м . 
Тӗпчевре биографиллӗ сюжет аталан-
са пынипе пӗрлех творчество теми те 
уҫӑлса пырать, малалла ку вуҫех мал-
ти вырӑна тухса тӑрать. Ку вӑл Сте
пан Максимов ӗҫӗсене тишкернинче, 
унӑн сочиненийӗсене, наукӑлла сӑна-
вӗсене сӑнласа панинче палӑрса тӑ-
рать. 

Степан Максимовен биографине 
вара питех те хавхалануллӑн, илен-
терӳллӗн ҫырса кӑтартнӑ. Чӗмпӗр шку-
лӗнче ӗ ҫ л е н и , л а й ӑ х й ӗ р к е л е н ӗ 
вӗрентӳ, вӗренекенӗсен тата Ф.Пав-
ловпа С.Максимов ертсе пыракан кол-
лективсен ӑнӑҫлӑ концерчӗсем, ӑнсӑр-
тран Чӑваш Наци Обществине хутшӑн-
ни (анчах ку кайран япӑх вӗҫленет), 
Вӑта Тимӗрҫкасси шкулне ертсе пыни, 
большевиксен партине кӗни, Шупаш-
кара куҫса килни, пӗр вӑхӑт Ҫутӗҫ ха

лах комиссариатӗнче ӗҫре пулни, Ф.Павлов йӗркеленӗ 
музыка шкулӗн пуҫӗнче тӑни, наци хорне пулӑшни, чӑ-
вашсен пирвайхи профессиллӗ заведенине - музыка 
техникумне уҫни тата тӗп хулари музыкантсене ӗҫе явӑҫ-
тарни - ҫаксем ӗнтӗ унӑн пурнӑҫ тапхӑрӗсем. Паянхи 
Ф.П.Павлов ячӗллӗ музыка училищине те Степан Мак
симов пуҫарнипе тата вӑй хунипе йӗркелесе уҫнӑ. Ӑна 
малтанхи ертсе пыраканӗ те вӑлах пулнӑ. Ку факта ха-
личчен никамах та пӗлмен, ӑна асӑнсах та кайман. Ан
чах кун ҫинчен тӗпчевҫӗ ҫирӗппӗн пӗлтерет, унӑн пӗлте-
рӗшне те пысӑка хурать. Ҫав вӑхӑтрах Максимов фоль
клор экспедицийӗсене ҫӳрет, чӑваш музыкин концерчӗ-
сене йӗркелет, юрӑ пуххисене хатӗрлесе пичетлет, на
ука статйисем ҫырать, хӑй те ҫине тӑрсах музыка 
пӗлӗвӗсем илет. Республикӑра хисеплӗ ҫынна тухнӑ 
тата пысӑк вырӑнсенче ларнӑ Максимов кӗтмен ҫӗртен 
тӗлӗнмелле утӑм тӑвать: аслӑ ҫулсене ҫитсен, Мускав-
ри консерваторири композиторсен факультетне вӗрен-
ме кӗрет те ӑна ӑнӑҫлӑ вӗҫлет. Шупашкара таврӑнсан, 
унчченхи пуҫлӑхсен айӑпӗпе юхӑнса кайнӑ музыка тех
никумне ҫӗнӗрен ертсе пыма тытӑнать, ӑна ура ҫине тӑ-

ратать. Ҫак вӗренӳ заведенийӗн никӗсӗ ҫинче ӗнтӗ Го
сударство хорӗпе симфони оркестре ҫуралаҫҫӗ. 

Максимов ӗҫӗ-хӗлӗн анлӑшӗ чӑннипех вӗҫсӗр-хӗрсӗр 
Ҫакна монофафире тӗплӗ ҫутатса панӑ. Тата вӑл Мускав-
ра чӑваш музыкин вунӑкунлӑхӗсене ирттерессине йӗрке-
лас тӗлӗшпе нумай вӑй хунине те палӑртмасӑр хӑварман. 
Ку мероприятие вӑтӑрмӗш ҫулсен варринчен пуҫласа тӑ-
тӑшах ирттернӗ. Вӗсем музыкантсене ҫеҫ мар, пӗтӗм чӑ-
ваш халӑхне хавхалантарса тӑнӑ. Мӗншӗн тесен Чӑваш 
Ен ҫавнашкал вунӑкунлӑхсем ирттерме хатӗр пулни хӑех 
нумай пӗлтерӗшлӗ. Ку С.М.Максимов ӗҫӗ-хӗлӗн вӑйлӑ 
палӑрӑмӗн хакне тӑнӑ. Ӑна пуҫлама вӑл хатӗрленнӗ-ҫке, 
анчах хӑй ҫак музыка уявне курса юлайман... 

Степан Максимов пурнӑҫӗн таппи яланах хӗрӳ те аслӑ 
пулнӑ, юлашки ҫулсенче вӑл пушшех вӑйланнӑ. Ҫавӑнпа 
пӗрлех ҫӗршывра тискер событисен юхӑмӗ те хӑвӑртлан-
са пынӑ. Ҫакӑ йӑлтах синкер-сехмет патне илсе ҫитернӗ. 
1937 ҫулта музыкант Сталин репрессийӗсен танатине ҫак-
ланнӑ. 

М П Кондратьев хӑйӗн кӗнекинче нумай-нумай фактсем-
пе, документсемпе, сайра тӗл пулакан тата шыраса тупма 
йывӑр, ӗлӗкхи сӑн ӳкерчӗксемпе усӑ курать. Ҫакӑ кӗнеке-
не чӑн пурнӑҫ варкӑшне вӗрсе кӗртет тата тӗпчевӗн 
тӗрӗслӗхӗпе ӗнентерӳлӗхне хӑпартать. Уйрӑмах инкеклӗ 
пурнӑҫ кукрисене кӑтартакан тӗслӗхсем хаклӑ: «буржуал-
ла национализмшӑн» тивӗҫсӗртен тата шеллевсӗр айӑп-
лани, судсӑр-следствисӗр приговор йышӑнса хӑварни... 
Репресси хумӗ республикӑри ытти музыка деятелӗсене 
те пырса ҫапнӑ. Ҫакна сӑнлакан страницӑсем чӑннипех 
хаклӑ, вӗсенче халиччен паллах мар пулнӑ е вӑрттӑнлӑх-
ра упраннӑ событисене ҫутатса панӑ. 

Тӗпчевре пуринчен ытла психологи тарӑнлӑхӗ палӑрать. 
Ҫакӑ вӑл Максимов кӑмӑл-туйӑмӗсенче, хӑйне хӑй мӗнле 
тыткаланинче, калаҫнинче, тумланнинче, тӗрлӗ ӗҫ-пуҫӗн-
че курӑнать. Кӗнекен пуҫламӑш страницисенчех пулас му-
зыкантӑн ырӑ енӗсем палӑрса тӑраҫҫӗ. Вӗсем - ӗҫченлӗх, 
типтерлӗх, чӑтӑмлӑх, тӑрӑшулӑх, лӑпкӑ пек, анчах вӗри 
кӑмӑлӗ-унӑнйӑх-несӗлӗнченех пыраҫҫӗ. Юнашарти ҫын-
семпе - вӗренекенсемпе, юлташсемпе, хӗрарӑмсемпе -
хутшӑннине вара пӗртте тӳррӗн, пӗр евӗрлӗн пахалама 
ҫук Анчах унӑн чунӗ яланах уҫӑ та чыслӑ пулнӑ. 

Степан Максимович кун-ҫулӗ ҫав самана чапӗпе инкек-
лӗхне туллин кӑтартса парать. Ҫавна май шӑпан хӑй 
евӗрлӗхӗ ҫыннӑн хӑй евӗрлӗхӗнчен килет тени аса килет. 
Тӗлӗнмелле, ҫак ҫын вилӗмӗ ӑна умра тӑракан пурнӑҫ 
вӗҫевӗ умӗн хӑваласа ҫитнӗ... 

Кирек мӗнле пулсан та, унӑн пултарулӑхӗ ӑна йӑлтах 
тӳрре кӑларать Творчество теми тӗпчевӗн тӗп биогра-
фи темине тӳрремӗнех кӗрсе каять, ҫав вӑхӑтрах Мак-
симовӑн пурнӑҫ ҫулне сӑнлакан анализлӑ уйрӑм этюд-
сем те кӗнеке тӑршшӗпех сике-сике тухаҫҫӗ. Вӗсем мо-
нофафири «Экскурс в творчество» текен сыпӑксенче тӗл 
пулаҫҫӗ. Ҫав сыпӑксем уйрӑмах музыкантсене кӑсӑклан-
тармалла пек: тӗрленчӗксене шӑпах специалистсем ти-
вӗҫлипе хаклама пултарӗҫ Ҫырасса вӗсене пурне те 
ӑнланмалла ансат ҫырнӑ. Ҫак анализлӑ - кӗске те та
ран - этюдсенче Степан Максимов п у л т а р у л ӑ х ӗ н 
тӗлӗнмелле уйрӑмлӑхӗсене уҫса панӑ. Музыкант ӗҫӗ-
хӗлӗ ҫинчен каласа панӑ май тӗпчевҫӗ вӑл халӑх юрри-
сене пуҫтарса, тӗпчесе тата якатса хатӗрленинчен пуҫ-
ласа автор хӑйӗн ҫӗнӗ произведенийӗсене хайлани та
ранах витӗмлӗ кӑтартса парать. Музыкант вӗсенче ха
лах юррисен шалти музыкине туйса тата наци кӑмӑлӗ-

пе шухӑшлавне витӗр курса тӑнине ӗненмелле ҫутатса 
панӑ. Ҫак принципсем тата техника меслечӗсем Чӑваш 
Енри композици традицийӗсене яланлӑхах вырнаҫса 
юлнӑ. 

Кунашкал палӑрӑмсем С.М.Максимовӑн пирвайхи со-
чиненийӗнчех - хор валли ҫырнӑ «Хура вӑрман урлӑ» 
хайлавӗнчех сисӗнеҫҫӗ. 1917 ҫултах ҫырнӑскере ав
тор юриех «маннӑ» курӑнать, мӗншӗн тесен ӑна сасӑ 
янӑравӗсем кунта чиркӳ хорӗн музыкипе пӗр килни 
уҫҫӑнах сисӗнни шиклентернӗ. Анчах ҫак чуна тивекен 
ҫемӗ вуҫех ҫухалма пултарайман, вӑл чылайӑшӗн асне 
халӑх юрри пек кӗрсе юлнӑ. Унӑн авторе Степан Мак
симов пулнине шӑпах М.Г Кондратьев тупса палӑрт-
нӑ, вӑл ҫине тӑнипе ӗ н _ ӗ ку хайлав чӑннипех иккӗмӗш 
хут ҫуралнӑ 

Анализлӑ ытти этюдсенче музыкантӑн композиторла 
аталанӑвӗ епле вӑй илсе пынине, вӑл хӑйӗн йӑлине тата 
чунри сисӗмне тӗпе хурса ӗҫленине курма пулать. Унӑн 
хайлавӗсенче яланах наци уйрӑмлӑхӗсем палӑрса 
тӑраҫҫӗ Тӗпчевҫӗ палӑртнӑ тӑрӑх, нумай-нумай халӑх 
юррисем хушшинче наци культурипе ӑнланулӑхӗн палли-
сем евӗр, Степан Максимов якатнӑ виҫӗ халӑх юрри уй-
рӑлсатӑрать: «Уй варринче», «Вӗҫ, вӗҫ, куккук», «Ака-суха 
юрри» («Апран кайми»), Кӗнекере вӗсем ҫинчен ятарла-
са пӗр сыпӑк ҫырнӑ - «Три песни Вдохновенное и необ
ходимое». Ҫак юрӑсенче композитор хӑйӗн шалти кӑмӑл-
туйӑмне палӑртнӑ, наци психологийӗпе тӗнче курӑмӗн уй-
рӑмлӑхӗсене пайӑрласа хӑварнӑ, ҫакна вӑл пысӑк ӑста-
лӑхпа тунӑ. 

Кӗнекере профессиллӗ аслӑ шкул - Мускаври консер-
ваторие пӗтернӗ музыкант ҫырнӑ фортепиано сонатини 
ҫинчен ятарлӑ статья вырнаҫтарнӑ. Ана тишкернӗ май, 
тӗпчевҫӗ чӑваш композиторе Европӑри интернационализм 
шухӑшлавне тата классикӑри соната формине епле алла 
илнине те кӑтартса хӑьарать Пысӑк хавхаланупа тата 
ӑсталӑхпа ҫырнӑ сонатина (тӗрӗссипе - пӗр пайлӑ сона
та) чӑваш музыкинчи пысӑк пӗлтерӗшлӗ хайлав шайне лар-
нӑ. Вырӑскомпозиторӗсен шкулне пуҫарса янӑ Глинка ятне 
асӑнни вара паллӑ музыка деятеле наци культурине вӑй 
илме те пысӑк витӗм кӳни ҫинчен ас^ илтерет. 

Монофафире C M . Максимовӑн музыковедла тӗпчевӗ-
сене тата вӑл чӑваш халӑх юррисемпе ӗҫленине халал-
ланӑ тепӗр интереслӗ сыпӑкта пур. Кунта Степан Макси
мович вулакансем умне пысӑк ученӑй-аналитик пек тухса 
тӑрать Вӑл сӑнанисем - тарӑн та тӗрӗс вӗсем, пысӑк шу-
хӑшлӑ та пӗтӗмлетӳллӗ - музыковедсен малашнехи ӑрӑ-
вӗсемшӗн никӗсленсех юлчӗҫ. 

Степан Максимович Максимовӑн ӗмӗрӗ кӗске килнӗ, 
ҫавӑнпа унӑн нумай енлӗ творчестви те шӑпах ҫӳллӗ шая 
ҫӗкленсе ҫитсен татӑлнӑ. Ҫапах та музыкант пултарулӑхӗн 
пӗлтерӗшӗ вӑхӑт чиккисене сирсе хӑварчӗ. Куна М П Кон-
дратьевӑн кӗнеки лайӑх ӗнентерсе хӑварать. Унӑн тӗпчевӗ 
Чӑваш Ен, Атӑлҫи халӑхӗсен музыкипе культуришӗн пы-
сӑк пӗлтерӗшлӗ. Ҫав вӑхӑтрах вӑл тӑван ҫӗршыв музы
кин историне вӗренекенсене те хавхалантарассӑн туйӑ-
нать. «Степан Максимов. Время. Творчество. Масштаб 
личности» кӗнеке музыкантӑн ӗҫне-хӗлне, унпа ҫыхӑннӑ 
ҫынсен хӑй евӗрлӗхне, ҫавӑнпа пӗрлех Степан Максимо
вич Максимов чӑваш музыкине ҫуралса аталанма анлӑ ҫул 
уҫса хӑварнине ӑнланма пулӑшать. 

Светлана ТКАЛЕНКО, 
музыковед. 


